
     Талдамалы сұхбаттың хабарлама сұхбаттан айырмашылығы мынада: ол оқиғалар, процестер, ситуациялар туралы айтумен ғана шектелмейді, оларды зерттеуді, олардың мәнін ашуды ұсынады. Талдамалы сұқбаттың мәтінін ұйыстыру «себебі не?», «оның жолы қалай?», «сондағы мақсаты не?» деген сұрақтарға жауап іздеуден басталады. Сұрақ сауатты да дұрыс қойылса, респондент қоғамдық мәні бар оқиға туралы шешіліп сөйлейді, құбылысты кеңейте таратады. Сөз етілетін тақырып та сан түрлі – экономика, құқық, мәдениет, саями-әлеуметтік мәселелер. Екеуара көкейтесті проблемалардың себептері ізделінеді, олардың салдарына көз жіберіледі.
     Журналистикадағы сауалнама әрі әдіс, әрі жанр ретінде сахнаға шығады. Сұхбатта автор бір адамнан сан түрлі сұраққа жауап алса, сауалнаманың мақсаты – бірсыпыра адамнан бір сұраққа (бір тектес сұрақтарға) жауап алу. Профессор А.А. Тертычный саулнаманы информациялық және талдамалы деп, екіге бөледі. Талдамалы сауалнама жанрының мәтіні тәптіштелген, сараланған жауаптарға құрылады.

